Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ԼՐԱՑՈՒՄՆԵՐ և ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	 ՀՀ շրջական միջավայրի նախարարություն

	01.08.2025թ.

	
	N1/02.5/8664-2025

	Նախագծի վերաբերյալ առաջարկվել է․
[bookmark: _Hlk202363366][bookmark: _Hlk202363381]1․Նախագծի 3-րդ կետով առաջարկվող Կառավարության 2023 թվականի ապրիլի 21-ի «Պետական գույքի անհատույց օգտագործման տրամադրման կարգը և պայմանները սահմանելու մասին» N595-Ն որոշման մեջ լրացումների 1-ին ենթակետում «հողամասերը» բառերից հետո լրացնել «՝ բացառությամբ անտառային հողերի և բնության հատուկ պահպանվող տարածքների» բառերով՝ հիմք ընդունելով «Պետական գույքի կառավարման մասին» օրենքի 1-ին հոդվածի 2-րդ մասը և Անտառային օրենսգրքի 33-րդ հոդվածը։
	Ընդունվել է։


	ՀՀ ֆինանսների նախարարություն
	31.07.2025թ

	
	N 01/11-4/17212-2025

	Առաջարկություններ և դիտողություններ չունի։
	Ընդունվել է։

	Բարձր տեխնոլոգիական արդյունաբերության նախարարություն
	04,08,2025թ․

	
	N 01/17.1/6533-2025

	Առաջարկություններ և դիտողություններ չունի:
	Ընդունվել է։

	 ՀՀ աշխատանքի և սոցիալական հարցերի նախարարություն

	31.07.2025թ.

	
	NՆՄ/ԳԽ/21371-2025

	Առաջարկություններ և դիտողություններ չունի:
	Ընդունվել է։

	ՀՀ էկոնոմիկայի նախարարություն
	30.07.2025թ.

	
	N 01/16946-2025

	Առարկություններ և առաջարկություններ չկան:
	Ընդունվել է։

	 ՀՀ կրթության, գիտության, մշակույթի և սպորտի նախարարություն
	28.07.2025թ.

	
	N 01/18.2/24014-2025

	1․Նախագծի 1-ին կետի 1-ին ենթակետում «կարգ» բառը փոխարինել «կարգի» բառով:
2․Նախագծի 3-րդ կետում՝
1) 2-րդ ենթակետում «1-ին կետի 1-ին ենթակետով» բառերը փոխարինել «N 1 հավելվածով» բառերով.
2) 3-րդ ենթակետում «1-ին կետի 3-րդ ենթակետով» բառերը փոխարինել «N 3 հավելվածով» բառերով, նույն կետում կրկնվող «կարգի» բառը փոխարինել «Պայմանների» բառով, քանի որ Հայաստանի Հանրապետության կառավարության 2023 թվականի ապրիլի 21-ի N 595-Ն որոշման N 3 հավելվածով հաստատված է «Համայնքներին, հասարակական կազմակերպություններին և հիմնադրամներին պետական գույքի անհատույց օգտագործման տրամադրման պայմաններ»-ը:
	1․Ընդունվել է։

2․ Չի ընդունվել, քանի որ սահմանումները համապատասխանում են իրավական տեխնիկայի կանոններին։

	 ՀՀ առողջապահության նախարարություն

	31․07․2025թ․

	
	N ԱԱ/06.1/24804-2025

	Առաջարկություն և դիտողություն չունի:
	Ընդունվել է։

	 ՀՀ ներքին գործերի նախարարություն
	30․07․2025թ․

	
	N 43/6/200698-25

	Առաջարկություններ և առարկություններ չկան։
	Ընդունվել է։


	Քաղաքաշինության կոմիտե
	30․07․2025թ

	
	N01/18.1/12316-2025

	Առաջարկություններ և դիտողություններ չունի։ 
	Ընդունվել է։

	ՀՀ պետական եկամուտների կոմիտե
	29․07․2025թ

	
	N 01/3-1/47383-2025

	Առաջարկություններ չկան։
	Ընդունվել է։

	ՀՀ պաշտպանության նախարարություն
	31․07.2025թ.

	
	NՊՆ/01/8957-2025

	Դիտողություններ և առաջարկություններ չունի:
	Ընդունվել է։

	Կադաստրի կոմիտե
	06.08.2025

	
	N ՍԹ/14473-2025

	Նախագծով, ի թիվս այլնի, փոփոխություններ և լրացումներ են կատարվում նաև ՀՀ կառավարության 2010 թվականի հունվարի 14-ի N 16-Ն որոշման մեջ՝ նախատեսելով համայնքների վարչական սահմաններում ընդգրկված, պետական սեփականություն հանդիսացող հողամասերի օտարման, անհատույց օգտագործման և կառուցապատման իրավունքով տրամադրման ընթացակարգում Պետական գույքի կառավարման կոմիտեի դիրքորոշման առկայության պարտադիր պայման, այդ թվում՝ բացասական եզրակացություն տրամադրելու նոր դեպք, այն է՝ ներկայացված տարածքների օտարումը, անհատույց օգտագործման և կառուցապատման իրավունքով տրամադրումը հակասում է պետական գույքի կառավարման քաղաքականությանը և սկզբունքներին, կամ յուրաքանչյուր դեպքում նշված տարածքների օգտագործումը նախատեսված է պետական կարիքների առաջնահերթ բավարարման համար։ Ընդ որում՝ նմանօրինակ բացասական եզրակացության առկայության դեպքում արգելվում է հողամասերի օտարումը, անհատույց (մշտական) օգտագործման և կառուցապատման իրավունքով տրամադրումը: 
   Իմպերատիվ նման պահանջ սահմանելու պարագայում, կարծում ենք, անհրաժեշտ է ապահովել իրավական որոշակիություն և բավարար հստակություն՝ բացասական եզրակացություն տրամադրելու հիմքերի վերաբերյալ, այնինչ ներկայումս պետական գույքի կառավարման քաղաքականությունը որևէ իրավական ակտով հստակ ամրագրված չէ, իսկ «Պետական գույքի կառավարման մասին» օրենքի 8-րդ հոդվածում առկա սկզբունքները ներկայացված են ընդհանրական: 
   Ելնելով վերոգրյալից՝ անհրաժեշտ է քննարկվող դրույթը խմբագրել՝ հստակ սահմանելով բացասական եզրակացություն տրամադրելու դեպքերը, այդ թվում՝ իրավական ձևակերպում տալով, թե պետական գույքի օտարումը, անհատույց օգտագործման կամ կառուցապատման իրավունքով տրամադրումը երբ է համարվում պետական գույքի կառավարման քաղաքականությանը և սկզբունքներին հակասող։
	Պարզաբանում՝  ՀՀ կառավարության 2010 թվականի հունվարի 14-ի N 16-Ն որոշմամբ հաստատված հավելվածի 8-րդ կետի համաձայն՝ Բացասական եզրակացության դեպքում արգելվում են հողամասերի օտարումը, անհատույց (մշտական) օգտագործման և կառուցապատման իրավունքով տրամադրումը: Ինչ վերաբերում է պետական գույքի կառավարման  քաղաքականությունը, ապա այն ամրագրված է Կառավարության միջոցառումների ծրագրով,  «Պետական գույքի կառավարման ոլորտի բարեփոխումների ռազմավարությունը և դրանից բխող գործողությունների ծրագիրը հաստատելու մասին» Կառավարության N 1063-Լ որոշմամբ, որոնք ելնելով մի շարք հանձնարարականներից կամ այդ պահին հրատապ լուծման անհրաժեշտություն ունեցող խնդիրներից կարող են փոփոխվել։

	ՀՀ Արագածոտնի մարզպետարան

	29.07.2025թ.

	
	N01/5/05084-2025

	Առաջարկություններ և առարկություններ չունի։ 
	Ընդունվել է։

	ՀՀ Կոտայքի մարզպետարան
	28.07.2025թ

	
	N01/03․1/07081-2025

	Առաջարկություններ չկան:
	Ընդունվել է։

	 ՀՀ Լոռու մարզպետարան

	28.07.2025թ.

	
	N 05/111.3/06346-2025

	Առաջարկություններ և դիտողություններ չունի:
	Ընդունվել է։

	ՀՀ Շիրակի մարզպետարան
	25.07.2025թ.

	
	N 01/08․2/06566-2025

	Առաջարկություններ և դիտողություններ չունենք։ 
	Ընդունվել է։

	 ՀՀ Գեղարքունիքի մարզպետարան
	25.07.2025թ.

	
	N 01//6277-2025

	Դիտողություններ և առաջարկություններ չունի:
	Ընդունվել է։

	 ՀՀ Վայոց ձորի մարզպետարան

	24․07․2025թ․

	
	N  01/06-1-2/4448-2025

	 Առաջարկություններ և առարկություններ չունի։
	Ընդունվել է։

	 ՀՀ Արարատի մարզպետարան
	24․07․2025թ․

	
	N 01//04808-2025

	Առաջարկություններ և դիտողություններ չունի:
	Ընդունվել է։

	ՀՀ Տավուշի մարզպետարան
	23․07․2025թ

	
	N 01//03619-2025

	Առաջարկություններ և դիտողություններ չունի:
	Ընդունվել է։

	ՀՀ Արմավիրի մարզպետարան
	23․07․2025թ

	
	N 01/14/05421-2025

	ՀՀ Արմավիրի մարզպետի աշխատակազմում քննարկվել է «Հայաստանի Հանրապետության կառավարության մի շարք որոշումներում լրացումներ և փոփոխություններ կատարելու մասին» ՀՀ կառավարության որոշման նախագիծը, որի վերաբերյալ առաջարկվում է Նախագծի 1-ին կետի 2-րդ ենթակետի «ը» պարբերությունը փոփոխել՝ «է» պարբերության։
	Ընդունվել է։



	ՀՀ Սյունիքի մարզպետարան
	23․07.2025թ.

	
	N 01/05/05206-2025

	Առաջարկություններ և դիտողություններ չունի:
	Ընդունվել է։

	Երևանի քաղաքապետարան
	04,08,2025թ․

	
	N 01/98837-25

	1. Նախագծի 2-րդ կետով նախատեսվում է փոփոխություններ և լրացումներ կատարել Հայաստանի Հանրապետության կառավարության 2001 թվականի ապրիլի 12-ի թիվ 286 որոշման (այսուհետ՝ Որոշում) մեջ: Մասնավորապես Նախագծի 2-րդ կետի 1-ին ենթակետի «ա» պարբերությամբ առաջարկվում է նոր խմբագրությամբ շարադրել Որոշման 1-ին կետով հաստատված կարգի 2-րդ կետը՝ արդյունքում նախատեսելով, որ հողամասերի օտարումը, կառուցապատման և օգտագործման իրավունքի տրամադրումն իրականացվում է Հայաստանի Հանրապետության հողային օրենսգրքով, «Պետական գույքի կառավարման մասին» օրենքով, պետական գույքի կառավարման գործընթացը կանոնակարգող ենթաօրենսդրական իրավական ակտերով, նույն կարգով և այլ իրավական ակտերով սահմանված կարգով՝ համայնքի վարչական տարածքում՝ համայնքի ղեկավարի կողմից (բացառությամբ՝ Հայաստանի Հանրապետության հողային օրենսգրքի 61-րդ հոդվածի 1-ին մասի 2-րդ, 75-րդ հոդվածի 1-ին մասի 2-րդ կետերով և 89-րդ հոդվածի 1.1 կետով նախատեսված դեպքերի):
Այս առումով նախևառաջ հայտնում ենք, որ Հայաստանի Հանրապետության հողային օրենսգրքի և Որոշման 1-ին կետով հաստատված կարգի 2-րդ կետի համաձայն՝ համայնքի ղեկավարի կողմից հողամասերի օտարումը, կառուցապատման և օգտագործման իրավունքի տրամադրումն իրականացվում է Հայաստանի Հանրապետության հողային օրենսգրքով, Հայաստանի Հանրապետության կառավարության 2001 թվականի ապրիլի 12-ի թիվ 286 որոշմամբ և վերաբերելի այլ իրավական ակտերով սահմանված կարգով, իսկ Նախագծով առաջարկվող համայնքի ղեկավարի կողմից «Պետական գույքի կառավարման մասին» օրենքով, պետական գույքի կառավարման գործընթացը կանոնակարգող ենթաօրենսդրական իրավական ակտերով առաջնորդվելու վերաբերյալ կարգավորումները հակասում են տեղական ինքնակառավարման մասին օրենսդրությանը, Հայաստանի Հանրապետության հողային օրենսգրքին, «Պետական գույքի կառավարման մասին» օրենքին, քանի որ «Պետական գույքի կառավարման մասին» օրենքով կարգավորվում են միայն պետական գույքի կառավարման բնագավառում պետական գույքի կառավարման լիազոր մարմնի լիազորությունները, պետական գույքի կառավարման կարգը, որոնք չեն կարող վերաբերելի լինել համայնքի ղեկավարին և վերջինիս կողմից հողամասերի տնօրինմանը, տիրապետմանը և օգտագործմանը:
Բացի այդ, Նախագծով նախատեսվում է սահմանել, որ հողամասերի օտարումը, կառուցապատման և օգտագործման իրավունքի տրամադրումը համայնքի վարչական տարածքում իրականացվում է համայնքի ղեկավարի կողմից, բացառությամբ Հայաստանի Հանրապետության հողային օրենսգրքի 61-րդ հոդվածի 1-ին մասի 2-րդ, 75-րդ հոդվածի 1-ին մասի 2-րդ կետերով և 89-րդ հոդվածի 1.1 կետով նախատեսված դեպքերի:
Համապատասխան բացառությունները նախատեսվում է լրացնել նաև Որոշման 1-ին կետով հաստատված կարգի 7-րդ կետում, 17-րդ կետում, 22-րդ կետում, 24-րդ կետում և այլ կետերում:
Այս առումով նախևառաջ հայտնում ենք, որ Որոշման 1-ին կետով հաստատված կարգի 2-րդ կետում արդեն իսկ սահմանված է, որ հողամասերի օտարումը, կառուցապատման և օգտագործման իրավունքի տրամադրումը համայնքի վարչական տարածքում իրականացվում է համայնքի ղեկավարի կողմից, բացառությամբ օրենքով նախատեսված դեպքերի, իսկ Հայաստանի Հանրապետության հողային օրենսգրքով հստակ սահմանված են այն դեպքերը, երբ համայնքի վարչական տարածքում հողամասերի օտարումը, կառուցապատման և օգտագործման իրավունքի տրամադրումը չի իրականացվում համայնքի ղեկավարի կողմից, այլ իրականացվում է պետական լիազոր մարմնի կողմից: Այսպես՝
Հայաստանի Հանրապետության հողային օրենսգրքի 61-րդ հոդվածի 1-ին մասի 1-ին կետի համաձայն՝ պետության և համայնքների սեփականությանը պատկանող հողամասերի (այդ թվում՝ կառուցապատված) մասնավորեցումն ու օտարումն իրականացնում են՝ 1) համայնքների վարչական սահմաններում՝ համայնքների ղեկավարները, բացառությամբ սույն մասի 2-րդ կետում նշված դեպքերի, իսկ նույն մասի 2-րդ կետի համաձայն՝ 2) իրավաբանական անձանց մասնավորեցման (սեփականաշնորհման), կառուցապատված հողամասերի (այդ թվում՝ կառուցապատված հողամասերի օպտիմալացման արդյունքով առանձնացված՝ չկառուցապատված հողամասերի), ինչպես նաև պետական կամ ենթակա պետական մարմիններին հանձնված (ամրացված) պետական հողամասերի դեպքերում՝ պետական գույքի կառավարման լիազոր մարմինը՝ «Պետական գույքի մասնավորեցման (սեփականաշնորհման) մասին» և «Պետական գույքի կառավարման մասին» Հայաստանի Հանրապետության օրենքներով, նույն օրենսգրքով, մասնավորեցման և օտարման մասին Հայաստանի Հանրապետության օրենսդրությամբ սահմանված կարգով:
Նույն օրենսգրքի 75-րդ հոդվածի 1-ին մասի 2-րդ կետի համաձայն՝ պետության և համայնքների սեփականությանը պատկանող հողերն առանց մրցույթի, անհատույց օգտագործման են տրամադրվում` 2) բարեգործական, հասարակական կազմակերպություններին և հիմնադրամներին` իրենց գործունեության ընթացքում (բացառությամբ պետական կամ ենթակա պետական մարմիններին, ինչպես նաև կազմակերպություններին հանձնված (ամրացված)՝ պետության սեփականությանը պատկանող հողերի անհատույց օգտագործման դեպքերի, որոնք օգտագործման է տրամադրում պետական գույքի կառավարման լիազոր մարմինը՝ «Պետական գույքի կառավարման մասին» Հայաստանի Հանրապետության օրենքով սահմանված կարգով, սույն օրենսգրքով, անհատույց օգտագործման տրամադրման մասին կառավարության սահմանած կարգով, ինչպես նաև սույն օրենսգրքի 77-րդ հոդվածի 1.1-ին կետով սահմանված հողերի օգտագործման դեպքերի) ձեռնարկատիրության հետ չկապված գործունեություն իրականացնելու համար:
Նույն օրենսգրքի 76-րդ հոդվածի 2-րդ մասի համաձայն՝ համայնքների վարչական սահմաններում գտնվող պետության և համայնքների սեփականությանը պատկանող հողամասերը (բացառությամբ պետական սեփականություն հանդիսացող բնության հատուկ պահպանվող տարածքների հողամասերի, բնապահպանական և անտառային հողերի) վարձակալության կամ կառուցապատման իրավունքով են տրամադրում համայնքների ղեկավարները:
Օրենսգրքի 77-րդ հոդվածի 1.1-ին մասի համաձայն՝ անտառները և անտառային հողերը օգտագործման, ինչպես նաև բնության հատուկ պահպանվող տարածքների (բնապահպանական հողերի) հողամասերը վարձակալության և (կամ) կառուցապատման իրավունքով տրամադրում է շրջակա միջավայրի ոլորտի լիազոր մարմինը՝ կառավարության սահմանած կարգով։
Օրենսգրքի 89-րդ հոդվածի 1.1-ին մասի համաձայն՝ պետական կամ ենթակա պետական մարմիններին, ինչպես նաև կազմակերպություններին հանձնված (ամրացված)՝ պետության սեփականությանը պատկանող հողերը նվիրատվության է տրամադրում պետական գույքի կառավարման լիազոր մարմինը՝ «Պետական գույքի կառավարման մասին» Հայաստանի Հանրապետության օրենքով սահմանված կարգով, սույն օրենսգրքով, նվիրատվության հետ կապված հարաբերությունները կարգավորող Հայաստանի Հանրապետության օրենսդրությամբ։
Վերոգյալ կարգավորումներից պարզ է դառնում, որ Հայաստանի Հանրապետության հողային օրենսգրքով հստակ սահմանված են այն դեպքերը, երբ հողամասերի օտարումը, կառուցապատման կամ օգտագործման իրավունքի տրամադրումն իրականացվում է պետական լիազոր մարմնի կողմից՝ «Պետական գույքի կառավարման մասին» Հայաստանի Հանրապետության օրենքով սահմանված կարգով:
Այս առումով հայտնում ենք, որ պետական գույքի կառավարման հետ կապված հարաբերությունները կարգավորված են «Պետական գույքի կառավարման մասին» օրենքով և դրա հիման վրա ընդունված ենթաօրենսդրական նորմատիվ իրավական ակտերով, իսկ հիշյալ դեպքերում պետական գույքի կառավարման լիազոր մարմնի կողմից պետական սեփականություն հանդիսացող հողամասերի կառավարման կարգի վերաբերյալ դրույթների նախատեսումը դուրս է Հայաստանի Հանրապետության կառավարության 2001 թվականի ապրիլի 12-ի թիվ 286 որոշման կարգավորման առարկայի շրջանակներից:
Այս առումով նկատի ունենալով վերոգրյալը և այն հանգամանքը, որ Որոշման 1-ին կետով հաստատված կարգի 2-րդ կետում արդեն իսկ սահմանված է, որ բացառությամբ օրենքով նախատեսված դեպքերի, համայնքի վարչական տարածքում հողամասերի օտարումը, կառուցապատման և օգտագործման իրավունքի տրամադրումը իրականացվում է համայնքի ղեկավարի կողմից, իսկ Հայաստանի Հանրապետության հողային օրենսգրքով հստակ սահմանված են այդ բացառությունները, հայտնում ենք, որ Նախագծով առաջարկվող փոփոխությունների կատարման անհրաժեշտությունը բացակայում է և դրանց կարգավորումը դուրս է Հայաստանի Հանրապետության կառավարության 2001 թվականի ապրիլի 12-ի թիվ 286 որոշման կարգավորման շրջանակներից:
Բացի այդ, Նախագծով նախատեսված բացառությունները ամբողջական չեն, ուստի պարզ չէ թե առանձին բացառությունների նախատեսմամբ ինչ խնդիր է փորձում լուծվել Նախագծով, այն դեպքում երբ հողամասերի օտարման, կառուցապատման և օգտագործման իրավունքի տրամադրման կարգը ներկայումս հստակ կարգավորված է Հայաստանի Հանրապետության հողային օրենսգրքով և դրա հիման վրա ընդունված Հայաստանի Հանրապետության կառավարության 2001 թվականի ապրիլի 12-ի թիվ 286 որոշմամբ: Ավելին, Նախագծով առաջարկվող փոփոխությունները այդ մասով ոչ միայն չհիմնավորված հատվածական են, այլ նաև հակասում են Հայաստանի Հանրապետության հողային օրենսգրքին:
	Պարզաբանում՝ նախագծերով ենթաօրենսդրական իրավական ակտերը համապատասխանեցվել են օրենսդրական ակտերի ձևակերպումներին՝ լրացուցիչ տարընկալումներից և իրավական կոլիզիաներից խուսափելու նպատակով։

	2․ Միաժամանակ, անդրադառնալով Որոշման 1-ին կետի 46.2-րդ կետի «գ» ենթակետում առաջարկվող փոփոխությանը՝ հայտնում ենք, որ այն որևէ կերպ հիմնավորված չէ, ավելին խաթարում է որոշման հիմքում ընկած տրամաբանությունը և դրա հիմքում ընկած նպատակները: 
Օրենսդրությամբ, ոչ առևտրային կազմակերպություններին տրված է հնարավորություն՝ կանոնադրությամբ հստակ նախատեսված դեպքերում իրականացնել ձեռնարկատիրական գործունեություն՝ իրենց կանոնադրական նպատակներին համապատասխան, իսկ Որոշման 1-ին կետի 46.2-րդ կետի «գ» ենթակետում նախատեսված կարգավորման նպատակն է հողամասերի կառուցապատման իրավունքը առանց մրցութային կարգի տրամադրել բարեգործական, հաuարակական կազմակերպություններին և հիմնադրամներին` միայն իրենց գործունեության ընթացքում ձեռնարկատիրության հետ չկապված գործունեություն իրականացնելու համար, կանխելով ձեռնարկատիրական գործունեության նպատակով առանց մրցութային կարգի հողամասերի տրամադրումը:
Ամփոփելով վերոգրյալը՝ հայտնում ենք, որ Հայաստանի Հանրապետության կառավարության 2001 թվականի ապրիլի 12-ի թիվ 286 որոշման մեջ կատարվող փոփոխությունները և լրացումները ամբողջությամբ խնդրահարույց են, ոչ ընդունելի և դրանց ընդունման արդյունքում առաջանալու են հակասություններ և տարընթերցումներ:
	2․ Ընդունվել է։  

	1․ Նախևառաջ անդրադառնալով Նախագծի հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում Նախագծին կից ներկայացված հիմնավորումից հնարավոր չէ լիարժեք ձևով գնահատել ներկայացված Նախագծի արդյունավետությունը, քանի որ դրանում միայն ներկայացված է, թե ինչ կարգավորումներ են նախատեսվում Նախագծով, չբացահայտելով առկա խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքը, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար։
Մինչդեռ գտնում ենք, որ անհրաժեշտ էր բացահայտել ոլորտի ընթացիկ իրավիճակը և տվյալ ոլորտում իրականացվող քաղաքականությունը, խնդիրները, առհասարակ առաջարկվող կարգավորումների անհրաժեշտությունը, վերլուծել նախատեսվող կարգավորումների ռիսկային գործոնները, որից հետո միայն կարելի է անցնել առաջարկվող կարգավորումերի ներդրմանը: 
	1․ Ընդունվել է։ 

	[bookmark: _Hlk201567615]2․Նախագծի 1-ին կետի 2-րդ ենթակետի «բ» պարբերությամբ նախատեսվում է Հայաստանի Հանրապետության կառավարության 2010 թվականի հունվարի 14-ի «Հայաստանի Հանրապետության համայնքների վարչական սահմաններում ընդգրկված` պետական սեփականություն հանդիսացող հողամասերի օտարման, անհատույց (մշտական) օգտագործման, վարձակալության և կառուցապատման իրավունքով տրամադրման կարգը հաստատելու մասին» N 16-Ն հաստատված կարգի 5-րդ կետում «նյութերը» բառից հետո լրացնել «,ստանում է նաև Պետական գույքի կառավարման կոմիտեի դիրքորոշումը» բառերը, որի արդյունքում ստացվում է հետևյալը՝ Պետական լիազոր մարմինը 15-օրյա ժամկետում ուսումնասիրում է ներկայացված նյութերը, ստանում է նաև Պետական գույքի կառավարման կոմիտեի դիրքորոշումը և անհրաժեշտության դեպքում դրանք համաձայնեցնում շահագրգիռ մարմինների հետ, այնուհետև համապատասխան եզրակացությամբ վերադարձնում մարզպետին: Մարզպետը հնգօրյա ժամկետում եզրակացությունը տրամադրում է համայնքի ղեկավարին:
Իսկ նույն ենթակետի «դ» պարբերությամբ նախատեսվում է վերոգրյալ որոշմամբ հաստատված կարգի 8-րդ կետում առկա  «բացասական» բառից առաջ լրացնել «Պետական լիազոր մարմնի կամ Պետական գույքի կառավարման կոմիտեի» բառերը, որի արդյունքում ստացվում է՝ Պետական լիազոր մարմնի կամ Պետական գույքի կառավարման կոմիտեի բացասական եզրակացության դեպքում արգելվում են հողամասերի օտարումը, անհատույց (մշտական) օգտագործման և կառուցապատման իրավունքով տրամադրումը:
Նույն ենթակետի «ե» պարբերությամբ նախատեսվում է վերոգրյալ որոշմամբ հաստատված կարգի 11-րդ կետը շարադրել նոր խմբագրությամբ, որի արդյունքում ստացվում է՝  Մարզպետը հնգօրյա ժամկետում քննարկում է ներկայացված նյութերը, համաձայնեցնում է Պետական գույքի կառավարման կոմիտեի նախագահի հետ և դրանք համապատասխան եզրակացությամբ վերադարձնում համայնքի ղեկավարին։
Իսկ նույն ենթակետի «ը» պարբերությամբ նախատեսվում է վերոգրյալ որոշմամբ հաստատված կարգի 13-րդ կետում «Մարզպետի» բառերից հետո լրացնել «և Պետական գույքի կառավարման կոմիտեի նախագահի» բառերով, իսկ «եզրակացության» բառը փոխարինել «եզրակացությունների» բառով, որի արդյունքում ստացվում է՝ Մարզպետի և Պետական գույքի կառավարման կոմիտեի նախագահի կողմից դրական եզրակացությունների առկայության դեպքում համայնքի ղեկավարը Հայաստանի Հանրապետության կառավարության 2001 թվականի ապրիլի 12-ի N 286 որոշմամբ սահմանված կարգով իրականացնում է հողամասերի վարձակալության իրավունքով տրամադրումը:
Ղեկավարվելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթներով, որոնց համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները, անհրաժեշտ է Նախագծի վերոնշյալ կարգավորումները համապատասխանեցնել միմյանց, քանի որ Նախագծի 1-ին կետի 2-րդ ենթակետի «բ» և «ե»  պարբերություններից պարզ է դառնում, որ Պետական գույքի կառավարման կոմիտեն տրամադրում է դիրքորոշում (համաձայնեցում), մինչդեռ Նախագծի մյուս կարգավորումներում կիրառվում է «եզրակացություն» հասկացությունը։
Վերոգրյալի համատեքստում անհրաժեշտ ենք համարում անդրադարձ կատարել նաև «Կառավարության կառուցվածքի և գործունեության մասին» օրենքի հավելվածի 14-րդ կետին, որի համաձայն ի թիվս այլնի Տարածքային կառավարման և ենթակառուցվածքների նախարարությունը մշակում և իրականացնում է նաև պետական գույքի կառավարման ոլորտներում Կառավարության քաղաքականությունը։ «Պետական կառավարման համակարգի մարմինների մասին» օրենքի 6-րդ հոդվածի 2-րդ մասի 14-րդ կետի համաձայն Նախարարությանը ենթակա մարմիններից է Պետական գույքի կառավարման կոմիտեն։
Ավելին, ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կանոնադրության 1-ին կետի համաձայն՝ Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեն (այսուհետ՝ կոմիտե) Հայաստանի Հանրապետության տարածքային կառավարման և ենթակառուցվածքների նախարարությանը (այսուհետ՝ նախարարություն) ենթակա մարմին է:
Տվյալ պարագայում ստացվում է, որ Պետական գույքի կոմիտեն ՀՀ տարածքային կառավարման և ենթակառուցվածքների նախարարությանը ենթակա մարմին է, ուստի լրացուցիչ հիմնավորման և պարզաբանման կարիք ունի ՀՀ տարածքային կառավարման և ենթակառուցվածքների նախարարության հետ զուգահեռ Պետական գույքի կոմիտեի կողմից եզրակացության կամ համաձայնեցման տրամադրման կարգավորումների նախատեսումը, քանի որ ներկայումս նախատեսված է միայն նշված որոշման իմաստով լիազոր մարմնի՝ Տարածքային կառավարման նախարարության կողմից եզրակացության տրամադրման լիազորություն։
Միաժամանակ հարկ ենք համարում նշել, Պետական գույքի կառավարման կոմիտեի  լիազորությունների շրջանակը սահմանված է «Պետական գույքի կառավարման մասին» օրենքի 7-րդ հոդվածով, ուստի անհրաժեշտ է բացահայտել, թե նշված եզրակացություն տրամադրելու իրավասությունը նշված օրենքով սահմանված վերջինիս որ լիազորությունից կամ լիազորություններից է բխում։
	2․  Ընդունվել է։
Միաժամանակ հարկ ենք համարում նշել, որ նշված դրույթները սահմանվել են, ելնելով այն հանգամանքից որ  «Պետական գույքի կառավարման մասին» օրենքի համաձայն՝  պետական գույքի կառավարման մարմինը պետական գույքի կառավարումն իրականացնող, պետական գույքային հարաբերությունների կանոնակարգման լիազորություններ ունեցող մարմին է, իսկ պետական գույքի կառավարման մարմինը Պետական գույքի կառավարման կոմիտեն է և մի շարք իրավական ակտերով որպես համապատասխան պետական մարմին հանդես է գալիս  Պետական գույքի կառավարման կոմիտեն։

	[bookmark: _Hlk202363704][bookmark: _Hlk201934416][bookmark: _Hlk202363992][bookmark: _Hlk202363730][bookmark: _Hlk201566149]3․ Անհրաժեշտ ենք համարում նշել նաև, որ լրացուցիչ հիմնավորման և պարզաբանման կարիք ունի Նախագծի 3-րդ կետի 1-ին ենթակետը, որի համաձայն՝ Հայաստանի Հանրապետության կառավարության 2023 թվականի ապրիլի 21-ի «Պետական գույքի անհատույց օգտագործման տրամադրման կարգը և պայմանները սահմանելու մասին» N 595-Ն որոշման 2-րդ կետում «պետական գույքն» բառերից հետո նախատեսվում է լրացնել «այդ թվում՝ պետական կամ ենթակա պետական մարմիններին, ինչպես նաև կազմակերպություններին հանձնված (ամրացված) պետության սեփականությանը պատկանող հողամասերը՝ բացառությամբ անտառային հողերի և բնության հատուկ պահպանվող տարածքների» բառերը, հաշվի առնելով այն հանգամանքը, որ պետական սեփականություն հանդիսացող հողամասերի օտարման, անհատույց (մշտական) օգտագործման, վարձակալության և կառուցապատման իրավունքով տրամադրման վերաբերյալ համապատասխան կարգավորումները նախատեսված են համապատասխանաբար Հայաստանի Հանրապետության կառավարության 2001 թվականի ապրիլի 12-ի «Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին» N 286 և Հայաստանի Հանրապետության կառավարության 2010 թվականի հունվարի 14-ի «Հայաստանի Հանրապետության համայնքների վարչական սահմաններում ընդգրկված` պետական սեփականություն հանդիսացող հողամասերի օտարման, անհատույց (մշտական) օգտագործման, վարձակալության և կառուցապատման իրավունքով տրամադրման կարգը հաստատելու մասին» N 16-Ն որոշումներով։
	3․ Նշված դրույթը սահմանվել է  իրավական կոլիզիաներից խուսափելու նպատակով։

	5․ Նախագծի 1-ին կետի 1-ին ենթակետում առկա «բառերը» բառից հետո անհրաժեշտ է ավելացնել «և կետադրական նշանները» բառերը։ Սույն դիտարկումը վերաբերում է նաև Նախագծում առկա այլ համանման կարգավորումներին։
	5. Ընդունվել է։

	6․ Նախագծի 1-ին կետի 2-րդ ենթակետի «դ» պարբերության մեջ առկա «կետը» բառն անհրաժեշտ է փոխարինել «կետում առկա» բառերով։
	6․Ընդունվել է մասամբ։ Նախագծի 1-ին կետի 2-րդ ենթակետի «դ» պարբերությունը խմբագրվել է։

	[bookmark: _Hlk205460906]7․ Նախագծի 2-րդ կետի 1-ին ենթակետի «է» պարբերության մեջ առկա «գլուխի» բառն անհրաժեշտ է փոխարինել «գլխի» բառով։
	7․ Ընդունվել է։

	8․Նախագծի 3-րդ կետի 1-ին ենթակետում առկա «այդ» բառից առաջ անհրաժեշտ է ավելացնել «,» կետադրական նշանը։ 
	8․ Ընդունվել է։





